
JAPAN 
Tokyo -> Asakusa -> Nikko -> Hakone -> Kyoto -> Hiroshima -> Osaka  

12 dana / 10 noćenja 

Termin i program putovanja: 24.10. – 04.11. 
1.dan i 2.dan - SARAJEVO – ISTANBUL - TOKYO 
Okupljanje i kraći sastanak na Međunarodnom aerodromu Sarajevo u 07:10h i prijava na let za Istanbul. Let iz Sarajeva za Istanbul je u 
09:10h. Planirano vrijeme slijetanja u Istanbul je u 12:10h. Slijedi presjedanje na let Istanbul – Tokyo u 15:50h. Dolazak u Tokyo planiran 
je u 08:55h. Dolazak u Tokyo u večernjim satima. Nakon slijetanja na aerodrom u Tokyu, slijedi preuzimanje prtljaga, a potom prijevoz do 
hotela i smještaj. (UTC/GMT+8), (npr. Sarajevo 09:00 / Tokyo 17:00). Slobodno vrijeme za odmor od leta i prilagodbu vremenskoj razlici.  
3. dan – TOKYO – ASAKUSA  
Doručak. Mogućnost za fakultativni izlet Asakusa. Asakusa je poznata četvrt u Tokiju, koja se odlikuje bogatom kulturnom baštinom i 
historijskim znamenitostima. Posjeta Senso-ji hramu - najstarijem hramu u Tokyu. Potom slijedi šetnja po ulici Nakamise, idealnoj za 
suvenire. Nakon toga kratka šetnja uz rijeku Sumida s pogledom na Tokyo Skytree. Odlazak na Tokyo Skytree (doplata za ulaznicu 13€) - 
pogled sa vidikovca: Panoramski pogled na grad sa Skytreea, najviše građevine u Japanu. Slijedi odlazak u Solamachi shopping centar: 
Kupovina suvenira i posjeta restoranima. Mogućnost za vožnju brodom od Senso-jia do Odaibe i razgledanje Tokija sa rijeke u trajanju 
od 55 minuta (doplata za brodicu – 12€). Večernji obilazak Shibuye: Šetnja po najprometnijem pješačkom prijelazu na svijetu, posjeta 
kipu poznatog psa Hachiko, simbola vjernosti. Povratak u hotel. Noćenje. 
4. dan -  TOKYO  (Dan kulturnih znamenitosti)  
Doručak. Mogućnost odlaska na fakultativni izlet gdje ćemo dan posvetiti najvećim kulturnim znamenitostima Japana. Posjeta 
imperijalnoj palači koja uključuje: posjetu vanjskom dijelu palače, šetnja oko glavnih vrtova. Slijedi posjeta „Istočnim vrtovima“: slobodno 
istraživanje prekrasnih vrtova. U poslijepodnevnim satima planirana je posjeta Ginzi, luksuznom trgovačkom dijelu: Mitsukoshi i Uniqlo. 
Slobodno vrijeme za kupovinu u ekskluzivnim trgovinama. Posjeta Kabukiza teataru: Opcija kratkog pregleda japanskog kabuki teatra. 
Kabukiza teatar je najpoznatije pozorište za kabuki, tradicionalnu japansku formu dramske umjetnosti. Nakon toga odlazak do Odaibe. 
Odaiba je moderno, vještačko ostrvo koja se nalazi u Tokijskom zalivu i popularno je turističko odredište. Poznata je po svojim futurističkim 
zgradama, shopping centrima, kao i raznim zabavnim sadržajima. Slijedi šetnja uz zaljev. Povratak u hotel. Noćenje. 
5. dan – TOKYO – NIKKO 
Doručak. Mogućnost za fakultativni Izlet u Nikko (cca. 2 sata vozom). Nikko je prelijepo planinsko mjesto u Japanu. Slijedi posjeta Toshogu 
svetištu (doplata za ulaznicu – 8€). Ovdje se nalazi mauzolej Toshogu, grobno mjesto osnivača dinastije Tokugawa Leyasu i jedan je od 
najljepših dvorskih kompleksa u Japanu koji je ušao pod UNESCO kulturnu zaštitu. Tokugawa Leyasu bio je feudalni vojni režim u Japanu 
koji je trajao od 1603. do 1868. godine. Tokugawa Ieyasu, osnivač shogunata, postavio je osnovu za stabilnost i mir u zemlji nakon dugog 
perioda građanskih ratova. Slijedi kratak obilazak jednog od najstarijih mostova u Japanu - Shinkyo most. Odlazak na Kegon vodopad i 
jezero Chuzenji, te uživanje u prekrasnom pogledu na prirodu. Povratak u Tokyo u večernjim satima. Noćenje. 
6. dan – TOKYO - HAKONE 
Doručak. Mogućnost za fakultativni izlet u Hakone (cca. 1.5 sat). Hakone je poznata po svojim prirodnim ljepotama, termalnim izvorima 
i prelijepim pogledima na planinu Fuji. Mogućnost spuštanja žičarom do jezera (doplata za žičaru – 10€). Posjeta jezeru Ashi: Vožnja 
brodom po jezeru s pogledom na planinu Fuji (doplata za vožnju – 15€). Nakon toga obilazak svetilišta Hakone Shrine sa Torii vratima na 
vodi. Povratak u Tokyo. Noćenje. 
7. dan – TOKYO - KYOTO 
Doručak. Odjava iz hotela. Odlazak u Kyoto. Kyoto je bivša carska prijestonica Japana, poznata po svojoj bogatoj historiji, kulturi i 
očuvanim tradicionalnim znamenitostima. Smještena u centralnom dijelu zemlje, Kyoto je dom brojnim hramovima, svetištima i 
prelijepim vrtovima. Slijedi putovanje šinkansenom (brzi japanski vozovi) do Kyota (cca. 2.5 sata). Smještaj u hotel, kraći odmor. Posjeta 
svetištu poznatom po hiljadama crvenih torii vrata - Fushimi Inari Taisha. Torii vrata su tradicionalna japanska vrata koja obilježavaju 
ulaz u svetište ili svetinju. Ova vrata su simboličan prelaz iz svakodnevnog života u sveti prostor. Nakon toga slijedi šetnja kroz Gion, 
tradicionalni distrikt poznat po gejšama (profesionalne japanske zabavljačice tradicionalnom japanskom umjetnošću) i starim 
čajdžinicama. Poseban doživljaj nudi mogućnost iskušavanja tradicionalnog japanskog kimona – u jednoj od lokalnih radnji posjetitelji 
se mogu odjenuti u elegantne svilene kimone i nakratko se osjetiti poput stanovnika nekog drugog doba. Šetnja kroz ulice Kyota odjeveni 
u kimono uz pozadinu drevnih hramova i vrtova pruža nezaboravno kulturno iskustvo i idealnu priliku za autentične fotografije. Uz pažljivo 
oblačenje, uključena je i jednostavna frizura te mogućnost odabira dodataka poput drvenih geta sandala i ukrasnih pojaseva (obi). 
Povratak u hotel. Noćenje. 
8. dan – KYOTO 
Doručak. Mogućnost za fakultativni obilazak Kyota. Dan započinje posjetom jednom od najpoznatijih simbola japanske kulture – 
Kinkaku-ji, poznatom i kao Zlatni paviljon (doplata za ulaznicu – 3€). Ovaj impresivni hram, čije su gornje etaže prekrivene zlatnim 
listićima, smješten je na obali mirnog jezera, a okružen je pažljivo uređenim vrtovima koji odišu spokojem i estetikom tradicionalnog 
Japana. Nakon toga slijedi šetnja kroz magičnu bambusovu šumu – Arashiyama, jedno od najfotografiranijih mjesta u cijelom Japanu. 

Zvuk vjetra koji prolazi kroz visoke stabljike bambusa stvara gotovo nestvarnu atmosferu – kao da ste zakoračili u drugi svijet. U blizini se 
nalazi i Tenryu-ji hram (doplata za ulaznicu – 5€), glavno zen svetište ovog dijela Kyota. Večernji povratak u centar Kyota. Noćenje. 
9. dan – KYOTO – HIROSHIMA 
Doručak. Fakultativni izlet u Hiroshimu – grad snažne poruke mira i jedan od najznačajnijih gradova moderne japanske historije. Dan 
započinje posjetom obližnjem Miyajima-guchi pristaništu, odakle se kratkom vožnjom trajektom prelazi na slikoviti otok Miyajima. Otok 
je poznat po Itsukushima svetištu, koje je jedno od najpoznatijih šintoističkih svetišta u Japanu i prepoznatljivo po velikoj crvenoj torii 
kapiji koja “pluta” na vodi za vrijeme plime. Svetište se nalazi na UNESCO-voj listi svjetske baštine, a otok je u cjelini poznat kao „Božanski 
otok“. Nakon razgleda svetišta, slobodno vrijeme za kupovinu lokalnih suvenira i kušanje specijaliteta regije, poput slatkog kolača momiji 
manju (javorov list punjen pastom od crvenog graha) i svježe pripremljenih ostriga – lokalnog specijaliteta. Nakon povratka trajektom, 
izlet se nastavlja u samom srcu Hiroshime – posjetom Memorijalnom parku mira. Ovdje se nalazi i čuvena Atomska kupola (Genbaku 
Dome), jedina građevina koja je djelomično preživjela eksploziju atomske bombe 6. avgusta 1945. godine. Danas stoji kao snažan simbol 
mira i podsjetnik na razorne posljedice rata. Slijedi posjeta Dječijem spomeniku mira, posvećenom djeci koja su izgubila živote u 
bombardovanju, uključujući i priču o maloj Sadako i hiljadama origami ždralova koje posjetioci i danas ostavljaju kao simbol nade. 
Mogućnost da i sami složite papirnog ždrala i time ostavite svoju poruku mira. Završni dio obilaska uključuje posjetu Muzeju mira, koji 
kroz potresna svjedočanstva, fotografije i eksponate prenosi atmosferu događaja iz 1945. godine. Iako snažno emotivan, muzej šalje 
univerzalnu poruku: „Nikad više.“ Nakon obilaska, odlazak tramvajem do stanice i povratak šinkansenom (brzim vozom) prema hotelu u 
Kyotu. Noćenje. 
10 dan. – KYOTO – OSAKA  
Doručak. Mogućnost za fakultativni izlet u Osaku. Treći po veličini grad u Japanu i jedan od najvažnijih ekonomskih i kulturnih centara 
zemlje. Poznata je po svojoj živopisnoj atmosferi, bogatoj historiji i ukusnoj hrani. Slijedi posjeta Osaka dvorcu i uživanje u panorami sa 
vidikovca (doplata za ulaznicu – 20€). Odlazak do Kuromon Ichiba marketa: Mogućnost probavanja raznih japanskih specijaliteta. Večernji 
izlazak u popularni distrikt s mnoštvom trgovina, restorana i neonskih znakova - Dotonbori. Prilika za fotografisanje ispred poznatog znaka 
- Glico Man. Glico Man je ikonični znak i reklama smještena u Dotonbori, popularnoj zabavnoj četvrti u Osaki. Predstavlja figuricu trkača 
koji se uzdiže iznad rijeke Dotonbori, a poznat je po svom prepoznatljivom izgledu i svjetlucavim svjetlima. Glico Man je više od samo 
reklame; on je dio identiteta Osake i predstavlja spoj komercijalnog i kulturnog naslijeđa grada. Povratak u Kyoto. Noćenje. 
11. dan - KYOTO – TOKYO  
Doručak. Odjava iz hotela, te povratak u Tokyo šinkansenom. Smještaj u hotel, te slobodan dan u Tokyu. Predlažemo individualni odlazak 
u Tsukiji vanjski riblji market, kupovina suvenira i probavanje japanskih delicija. Shopping u Shinjuku ili Harajuku: Završni šoping u 
popularnim četvrtima. Slobodno vrijeme. Noćenje.  
12. dan - TOKYO – ISTANBUL – SARAJEVO 
Doručak. Odjava iz hotela. Transfer na aerodrom u jutarnjim satima. Čekiranje karata na let Tokyo – Istanbul, slijedi let za Istanbul u 10:15 
sati. Slijetanje u Istanbul planirano je u 17:50. Po slijetanju u Istanbul slijedi presjedanje na let za Sarajevu u 19:30h po lokalnom turskom 
vremenu (UTC/GMT+2). Dolazak u Sarajevo planiran je u 19:20h. Kraj programa. 
 

CIJENA PROGRAMA - 4555,00 KM 
rađeno na bazi 25 osoba/uplata 

U cijenu programa je uključeno:  
• Avio prijevoz Sarajevo - Tokyo - Sarajevo 
• Aerodromske takse 
• Transfer aerodrom - hotel - aerodrom 
• Smještaj u hotelu na bazi 6 noćenja sa doručkom u Tokyu u 1/2 i 1/3 sobama; 
• Smještaj u hotelu na bazi 4 noćenja sa doručkom u Kyotu u 1/2 i 1/3 sobama; 
• 1 x prijavljeni prtljag do 30 kg; 1 x Ručni prtljag do 8 kg 
• Organizacija putovanja i vodičko osoblje 
• Shinkansen (brzi voz) na relaciji Tokyo - Kyoto - Tokyo 

U cijenu programa nije uključeno:  
• Individualni troškovi; 
• Fakultativni izleti: ASAKUSA; TOKYO TOUR; NIKKO; HAKONE; KYOTO TOUR (1. DAN); KYOTO TOUR (2. DAN); NARA; OSAKA TOUR;  
• Doplata za ulaznice u hramove i svetišta 
• Putničko-zdravstveno osiguranje za sve dane 24,00 KM 
• Turistička-boravišna taksa za sve dane – 120,00 KM 
• Doplata za jednokrevetnu sobu za sve noći – 1500,00 KM 

• Vize za BiH državljane po cijeni od 40,00 KM sa ishođenjem; 
• Mogućnost za kartično plaćanje na rate – 8% provizije;  

